
పరమయోగివిలాసము.












నానాథమునినాథుఁ డా చింతక్రింద 

నానవ్యకావ్యంబు లామోద మెసఁగ 

వెలసి తానును దదావృత్తి గావింప 

నలవీరనారాయణాధీశుఁ డైన 

శౌరి స్వప్నంబునఁ జనుదెంచి మనము 

గూరిమితో జోడుగూడి యిద్దఱము 

నావృత్తిసేయుద మటకు రమ్మనిన 

వేవేగ మరలి యావీటికి నరిగి 

యాదేవుతోఁగూడ నాప్రబంధములు 

సాదరభావుఁడై యావృత్తిఁ జేసి 

దివిజగానమునఁ దద్దివ్యప్రబంధ 

నివహంబు తాళమానితముగాఁ బాడి 

తనశిష్యవరుల కందఱకు నాకృతులు 

నొనర నవ్విధమున నుపదేశ మొసఁగె 

నటుగాన నీద్రావిడాగమాంతములు 

పటుగతిఁ దద్వంశపాలురచేత 

వినుచుండు నెపుడు శ్రీవేంకటేశ్వరుఁడు 

నననేల వేయును నట నొక్కనాఁడు 

మతివిశేషంబున మానవగాన 

వతియ మానవగానవతియుఁ జర్చించి

